ՆԱԽԱԳԻԾ

Հայաստանի հանրապետության կառավարություն
 որոշում
____ _______________ 2017 թիվ ____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔԻ 128-ՐԴ ՀՈԴՎԱԾՈՎ ՍԱՀՄԱՆՎԱԾ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 128-րդ հոդվածի 3-րդ մասը Հայաստանի Հանրապետության կառա​վա​րությունը որոշում է.

1. Սահմանել Հայաստանի Հանրապետության հարկային օրենսգրքի 128-րդ հոդ​վածով սահմանված ծրագրերի Հայաստանի Հանրա​պե​տության կառա​վա​րու​թյան հավա​նու​թյանն արժանացման կարգը` համաձայն N 1 հավել​վածի:
2. Սույն որոշումն ուժի մեջ է մտնում 2018 թվականի հունվարի 1-ից:

Հավելված N 1
ՀՀ կառավարության 2017 թվականի

_______________  ____ N ____-Ն որոշման

ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔԻ 128-ՐԴ ՀՈԴՎԱԾՈՎ ՍԱՀՄԱՆՎԱԾ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ
1. Սույն կարգով կարգավորվում են Հայաստանի Հանրապետության հարկային օրենս​գրքի այսուհետ` Oրենսգիրք 128-րդ հոդվածով սահմանված ծրագրերի` Հայաս​տանի Հանրապետության կառավարության հավանության արժա​նաց​ման հետ կապ​ված հարաբերությունները:

2. Սույն կարգի կիրառության իմաստով`
1) Հայաստանի Հանրապետության ռեզիդենտ շահութահարկ վճա​րող​ների խումբ` Հայաս​տանի Հանրապետության երկու և ավելի թվով ռեզիդենտ շահութահարկ վճարողներ կամ ռեզիդենտ շահութահարկ վճարող, որոնք հայտ են ներկայացրել արտահանման ծրագրի իրականացման համար, ունեն ընդհանուր բաժնետեր, որն ունի առնվազն 20 տոկոսի բաժնետոմսերի բաժնեմաս և ընդգրկվել է հաստատված արտահանման ծրագրում.
2) հայտատու` Օրենսգրքի 128-րդ հոդ​վա​ծով սահմանված ծրագրերի հայտերը Հայաս​տանի Հանրապետության կառավա​րու​թյուն ներ​կայացնող անձ:

3. Օրենսգրքի 128-րդ հոդվածով սահմանված ծրագրերի Հայաստանի Հանրա​պե​տու​թյան կառա​վա​րու​թյան հավա​նու​թյան արժանացման համար հայտատուն Հայաստանի Հան​​րա​պետության կառավարություն է ներկայացնում`

1) հայտ.

2) ծրագիր, որը ներառում է արտահանման ծավալները, այդ թվում` Հայաստանի Հանրապետության տարածքից «Արտահանում» մաքսային ընթացակարգով արտա​հանվող և (կամ) Եվրասիական տնտեսական միության անդամ պետություններ տեղա​փոխվող ապրանքների ծավալները, ծրագրում ներգրավված Հայաստանի Հանրապե​տու​թյան ռեզի​դենտ հարկ վճարողների խմբի մեջ մտնող հարկ վճարողների ցանկը, պետա​կան գրանց​ման վկայականները (համարը), տեղեկություններ հարկ վճարողների ՀՎՀՀ-ների մասին, ինչպես նաև ծրագրի շրջանակներում նրանց կողմից իրականացվող գործունեու​թյան մանրամասն նկարագրությունը, իսկ շինարարության և շինմոնտաժային ոլորտում գոր​ծունեություն իրակա​նաց​նելու դեպքում նաև տեղեկություն աշխատանքների կատար​ման, աշխատատեղերի քանակի և միջին աշխատավարձերի վերաբերյալ.

3) Հայաստանի Հանրապետության ռեզիդենտ շահութահարկ վճարողների խմբի կող​մից հայտը ներ​կայացնելու դեպքում խմբի անդամ հանդիսացող հայտատուն ներ​կայացնում է խմբի մյուս անդամների կողմից իրեն տրված լիազորագիրը:

4. Հայաստանի Հանրապետության կառավարության կողմից Օրենսգրքի 128-րդ հոդվածի 2-րդ մասով սահմանված դեպքերում ներկայացվող  ծրա​գիրը հաստատելուց հետո ծրագրի գործողության ամբողջ ժամկետում, եթե պահպանվում են Օրենսգրքի 128-րդ հոդվածի 1-ին մասով նախատեսված սահ​մա​նա​փա​կումները, ապա  ծրագիր իրականացնող և այդ ծրագրում ընդգրկված ռեզի​դենտ շահու​թա​հարկ վճարողների խմբի մեջ մտնող ռեզիդենտ շահութահարկ վճա​րողը շահութահարկը հաշվարկում և վճարում է Օրենսգրքի 128-րդ հոդվածի 2-րդ մասով սահմանված դրույքաչափերով:
5. Եթե Հայաստանի Հանրապետության ռեզիդենտ շահութահարկ վճա​րող​ների խմբի կողմից իրականացվում են ինչպես Օրենսգրքի 128-րդ հոդվածի 2-րդ մասի 1-ին և 2-րդ կետերով, այնպես էլ նույն մասի 3-րդ կետով նախա​տես​ված ծրագրերի շրջանակներում իրա​կանացման ենթակա գոր​ծու​նեու​թյան տեսակներ, ապա Հայաստանի Հան​րա​պե​տու​թյան ռեզիդենտ շահութահարկ վճա​րողների խմբի կողմից Հայաստանի Հանրապետության կառա​վարության քննարկմանը ներկայացված ու հավա​նու​թյան արժանացած` Օրենսգրքի 128-րդ հոդվածի 2-րդ մասի 1-ին և 2-րդ կետերով նախատեսված ծրագրի առ​կա​յու​թյան պարա​գայում համար​վում է, որ Հայաստանի Հանրապետության ռեզիդենտ շա​հու​թա​հարկ վճա​րողների խմբի կողմից իրականացվում է նաև նույն մասի 3-րդ կետով նախա​տես​ված ծրագիրը:
6. Ռեզիդենտ շահութահարկ վճարողների խմբի մեջ մտնող ռեզիդենտ շահութահարկ վճարողների` Հայաստանի Հանրապետության ռեզիդենտ բանկերում բացված բանկային հաշիվներին ծրագրին վերաբերող գործունեությունից մուտքագրված գումար​ների հաշ​վարկ​ման համար հիմք է ընդունվում ռեզիդենտ շահութահարկ վճարողի բան​կային հաշվին արտարժույթի մուտքագրման օրվա համար Հայաստանի Հան​րա​պե​տու​թյան կենտրոնական բանկի կողմից սահմանված տվյալ արտարժույթի փոխարժեքը:
7. Արտոնության կիրառության նպատակով հաշվի են առնվում միայն ծրագրի գործո​ղու​թյան ընթացքում Հայաստանի Հանրապետության տարածքից «արտա​հա​նում» մաք​սա​յին ընթացակարգով փաստացի կատարված արտահանումների և (կամ) Եվրա​սիա​կան տնտե​սական միության անդամ պետություններ տեղափոխումների գծով բանկային հաշիվ​ներին մուտքագրված գումարները:
8. Մինչև Հայաստանի Հանրապետության կառավարության կողմից ծրագրի հավանու​թյան արժանացնելը` ռեզիդենտ շահութահարկ վճարողների կողմից իրա​կա​նացված արտա​հա​նումները կամ Եվրասիական տնտեսական միության տարածք տեղա​​փոխումները, վերջին​ներիս բանկային հաշիվներին մուտքագրվող գումարները, ինչ​պես նաև Օրենսգրքի 128-րդ հոդվածի 1-ին մասով սահ​մանված սահմանափակումները պահպանած չլինելու հան​գա​մանքն արտոնու​թյան կիրա​​ռության նպատակով հաշվի չեն առնվում:
9. Հայտատուի կողմից հայտը ներկայացվում է Հայաստանի Հանրապետության տնտե​​սական զարգացման և ներդրումների նախարարություն:
10. Հայաստանի Հանրապետության տնտե​սական զարգացման և ներդրում​ների նախա​​​րարությունը հայտը մուտքագրվելու օրվանից ոչ ուշ, քան երեք աշխա​տանքային օրվա ընթաց​​քում ուսումնասիրում է ներկայացված ծրագրի համա​պատասխանությունը սույն կարգի 3-րդ կետով նախատեսված պահանջներին: Նշյալ պահանջներին համապա​տաս​խա​նու​թյան դեպքում Հայաստանի Հանրապետության տնտե​սական զարգացման և ներդրում​ների նախա​​​րարությունը Հայաս​տանի Հանրապետության օրենս​դրու​թյամբ սահմանված կար​գով մշակում է ծրագրի` Հայաստանի Հանրապետության կառա​​​վա​րու​թյան հավա​նու​թյանն արժա​​նանալու մասին Հայաստանի Հանրապետության կառա​վա​րու​թյան որոշման նախա​​գիծը այսուհետ` նախագիծ և ծրագրի հետ միասին ներ​կա​յացնում է Հայաս​տանի Հանրա​պետության ֆինանս​ների նախարարության, Հայաստանի Հանրապետության կառա​​վա​րու​թյանն առընթեր պետա​կան եկամուտների կոմիտեի և համապատասխան ոլոր​տա​յին նախարարության նախարարությունների քննարկ​մանը, որոնք նախագծի վերաբերյալ իրենց դիրքորոշումը երեք աշխատանքային օրվա ընթացքում ներկայացնում են ՀՀ տնտե​սա​կան զարգացման և ներդրումների նախարարություն: 
11. Նախագծի վերաբերյալ կարծիքները ստանալուց հետո Հայաստանի Հանրա​պե​տու​թյան տնտեսական զարգացման և ներդ​րում​ների նախարարությունը երկու աշխա​տան​քա​յին օրվա ընթացքում ամփոփում է նախագիծը և սահմանված կարգով ներկայացնում Հայաս​տանի Հանրապետության կառավարության աշխատակազմ: 
12. Սույն կարգի 9-11-րդ կետերի դրույթները տարածվում են նաև ծրագրում փոփո​խու​թյուն կատարելու համար ներկայացված հայտի նկատմամբ:

13. Եթե հայտատուի կողմից ներկայացված փաստաթղթերի ցանկն ամբողջական չէ, ապա երեք աշխատանքային օրվա ընթացքում հայտատուից պահանջվում է լրացնել չներկայացված փաստաթղթերը:
14. Հայտը տասն աշխատանքային օրվա ընթացքում վերադարձվում է հայտատուին, եթե հայտը և կից ներկայացվող փաստաթղթերը թերի են, և հայտատուն չի վերացնում հայտում կամ կից փաստաթղթերում առկա թերությունները կամ չի ներկայացնում համա​լրված փաստաթղթերը, կամ ներկայացված ծրագիրը չի համապատասխանում սույն կարգի 3-րդ կետով սահմանված պահանջներին: 
Հիմնավորում
«Հայաստանի Հանրապետության հարկային օրենսգրքի 128-րդ հոդվածով սահմանված ծրագրերի Հայաստանի Հանրապետության կառավարության հավանության արժանացման կարգը հաստատելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ ՀՀ հարկային օրենս​գրքի 128-րդ հոդվածի համա​ձայն, ՀՀ կառա​վա​րու​թյան հավանությանն արժանացած ծրագիր իրականացնող ռեզիդենտ շահութահարկ վճա​րողի և այդ ծրագրում ընդգրկված ՀՀ այլ ռեզիդենտ շահութա​հարկ վճարողների շահութահարկի գումարը հարկման բազայի նկատմամբ հաշվարկվում է նույն հոդվածի 2-րդ մասով սահմանված՝ շահութահարկի նվազեցված դրույքաչափերով: 


Ներկայումս ՀՀ հարկային օրենս​գրքի 128-րդ հոդվածով սահմանված` ՀՀ կառա​վա​րու​թյան հավանությանն արժանացած ծրագիր իրականացնող ռեզիդենտ շահութա​հարկ վճա​րող​ների շահութահարկի գումարը նվազեցված դրույքա​չա​փերով հարկելու արտոնության նմանությամբ արտոնություն սահմանված է Շահու​թա​հարկի մասին ՀՀ օրենքի 33-րդ հոդ​վածի 1.1-ին և 1.2-րդ կետերով, իսկ նշյալ կետերով սահմանված արտոնությունից օգտվելու նպատակով արտահանման ծրագ​րերի ՀՀ կառավարության հավանության արժանացման կարգը հաստատված է ՀՀ կառա​​վա​​րու​թյան 2015 թվականի ապրիլի 2-ի «Շահութահարկի մասին» Հայաստանի Հան​րա​պե​տու​թյան օրենքի 33-րդ հոդվածի 1.1-ին և 1.2-րդ մասերով սահմանված ծրագրերի Հայաս​տանի Հան​րա​պետության կառավարության հավանության արժանացման կարգը հաստա​տելու մասին թիվ 387-Ն որոշմամբ, որը, ըստ էության, չի կարող կիրառելի լինել ՀՀ հար​կա​յին օրենս​գրքի 128-րդ հոդվածով սահմանված ծրագրերի ՀՀ կառա​վա​րու​թյան հավա​նու​թյան արժանացման նպատակով, այն առումով, որ նշյալ որոշումն ընդունվել է Շահութահարկի մասին ՀՀ օրենքի 33-րդ հոդ​վածի 1.1-ին և 1.2-րդ կետերի կիրարկումն ապահովելու նպատակով:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որի 128-րդ հոդվածով սահ​մանված ծրագրերի ՀՀ կառավարության հավանության արժանացման կարգ ներկա​յումս սահմանված չէ:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել ՀՀ հարկային օրենսգրքի 128-րդ հոդվածով սահման​ված ծրագրերի ՀՀ կառա​վա​րու​թյան հավանության արժանացման կարգ:

4. Կարգավորման առարկան. Նախագծի կարգավորման առարկան ՀՀ հարկային օրենսգրքի 128-րդ հոդվածով սահման​ված ծրագրերի ՀՀ կառավարության հավանության արժա​նացման կարգն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից:
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է սահմանել ՀՀ հար​կա​յին օրենս​գրքի 128-րդ հոդ​վածով սահման​ված ծրագրերի ՀՀ կառավարության հավա​նու​թյան արժանացման կարգը` հաշվի առնելով այն հանգամանքը, որ 2018 թվականի հունվարի 1-ից ուժը կորցրած է ճանաչ​​վելու Շահութահարկի մասին ՀՀ օրենքը, հետևաբար ՀՀ կառա​​վա​​րու​թյան 2015 թվա​կանի ապրիլի 2-ի թիվ 387-Ն որոշումը չի կարող կիրառելի լինել ՀՀ հարկային օրենս​գրքի 128-րդ հոդվածով սահման​ված ծրագրերի ՀՀ կառավարության հավանության արժա​նացման նպատակով:
Տեղեկանք
«Հայաստանի Հանրապետության հարկային օրենսգրքի 128-րդ հոդվածով սահմանված ծրագրերի Հայաստանի Հանրապետության կառավարության հավանության արժանացման կարգը հաստատելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության հարկային օրենսգրքի 128-րդ հոդվածով սահ​ման​ված ծրագրերի Հայաստանի Հանրապետության կառավարության հավանության արժա​նաց​ման կարգը հաստատելու մասին» ՀՀ կառավարության որոշման նախագծի ընդուն​մամբ այլ իրա​վա​կան ակտերի ընդուն​​ման անհրաժեշտության չի առա​ջանում:

Եզրակացություն
«Հայաստանի Հանրապետության հարկային օրենսգրքի 128-րդ հոդվածով սահմանված ծրագրերի Հայաստանի Հանրապետության կառավարության հավանության արժանացման կարգը հաստատելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Հայաստանի Հանրապետության հարկային օրենսգրքի 128-րդ հոդվածով սահ​ման​ված ծրագրերի Հայաստանի Հանրապետության կառավարության հավանության արժա​նաց​ման կարգը հաստատելու մասին» ՀՀ կառավարության որոշման նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:
ԱՄՓՈՓԱԹԵՐԹ

«Հայաստանի Հանրապետության հարկային օրենսգրքի 128-րդ հոդվածով սահմանված ծրագրերի Հայաստանի Հանրապետության կառավարության հավանության արժանացման կարգը հաստատելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ պետական եկամուտների կոմիտե 07.02.2017թ.

թիվ 01/3-1/3577-17
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն 14.02.2017թ.

թիվ 05/11.1/1303-17
	Առաջարկվում է հայտի մեջ ծրագրում ներառված ռեզիդենտ հարկ վճարողների ցանկից բացի ներկայացնել նաև հիմնավորված տեղեկատվություն ծրագրի իրականացման ընթացքում յուրաքանչյուր ռեզիդենտի դերակատարության մասին։
	Ընդունվել է:
	Նախագծում կատարվել է համապատասխան լրացում:

	
	Առաջարկվում է նախագծով հաստատվող կարգի 5-8-րդ կետերը վերանայել՝ հաշվի առնելով, որ հայտատուի բանկային հաշիվների վերաբերյալ տեղեկատվությունը, ըստ էության, հասանելի չէ հայտի վերաբերյալ դիրքորոշում ներկայացնող մասնակիցներին։
	Չի ընդունվել:
	Նշյալ կետերում ընդամենը հստակեցված է, որ մինչև ծրագրի մեկնարկը բանկային հաշիվներում առկա դրամական մնացորդները արտոնության կիրառության նպատակով անտեսվում են, ինչը կարծում ենք տրամաբանական է, քանի որ «Շահութահարկի մասին» ՀՀ օրենքով նախատեսված արտոնությունը վերաբերում է արտահանման ծրագրերի արդյունքում ձևավորվող շրջանառություններին, հետևաբար նաև դրանց արդյունքում բանկային հաշիվներ մուտքագրվող գումարներին, այլ ոչ թե մինչև ծրագրի մեկնարկը բանկային հաշիվներում առկա դրամական մնացորդներին: Հարկ է նկատել նաև, որ նշյալ կետերում խոսքը բանկային հաշիվներում առկա գումարների վերաբերյալ տեղեկատվությունը հայտը գնահատող պետական մարմիններին ներկայացնելու մասին չէ:

	
	Առաջարկվում է նախագծով հաստատվող կարգի 9-րդ և 10-րդ կետերը խմբագրել այնպես, որ հայտը ՀՀ կառավարություն մուտքագրվելուց հետո ՀՀ վարչապետի հանձնարարականով ուղարկվի ՀՀ ԿԱ ՊԵԿ, ՀՀ ֆինանսների նախարարություն, համապատասխան ոլորտային նախարարություն, ըստ անհրաժեշտության նաև ՀՀ արդարադատության նախարարություն և ՀՀ ԿԲ, յուրաքանչյուրն իր մասով օրենքի պահանջներին համապատասխանության և հայտի ամբողջականության վերաբերյալ կարծիք տրամադրելու, իսկ ՀՀ տնտեսական զարգացման և ներդրումների նախարարություն՝ վերոնշյալ կարծիքներն ամփոփելու, որոշման նախագիծ կազմելու համար։ 
	Չի ընդունվել է:
	ՀՀ կառավարության աշխատակազմի կողմից ներկայացված առաջարկության հիման վրա սահմանվել է, որ հայտը ներկայացվում է ՀՀ տնտեսական զարգացման և ներդրումների նախարարություն, որը ուսումնասիրում է ներկայացված ծրագրի համապատասխանությունը սույն կարգի 3-րդ կետով նախատեսված պահանջներին և ՀՀ օրենսդրությամբ սահմանված կարգով մշակում և շրջանառության մեջ է դնում ՀՀ կառավարության հավանությանն արժանանալու մասին ՀՀ կառավարության որոշման նախագիծը և սահմանված կարգով ներկայացնում ՀՀ կառավարության աշխատակազմ:

	
	Առաջարկվում է հստակ սահմանել, որ ՀՀ կառավարության կողմից հավանության արժանացած ծրագրի ընթացքում որևէ փուլում հարկ վճարողը սահմանված չափով արտահանում չիրականացնելու դեպքում, նա պետք է այդ տարվա համար շահութահարկը վճարի ամբողջությամբ։
	Ընդունվել է ի գիտություն:
	Կարծում ենք ներկայացված առաջարկությունը կարգի կարգավորման շրջանակներից դուրս է: Բացի այդ, ՀՀ հարկային օրենսգրքի 128-րդ հոդվածով, ինչպես նաև քննարկման ներկայացված նախագծով արդեն իսկ հստակ սահմանված է, որ շահութահարկի նվազեցված դրույքափերը կիրառվում են միայն հարկային տարվա ընթացքում սահմանված չափով արտահանումներ իրականացնելու դեպքում: 

	ՀՀ արդարադատության նախարարություն 14.03.2017թ.

թիվ 01/14/3806-17
	Նախագծի,  նախագծի նախաբանում նախատեսված կարգի  և նախագծով հաստատվող կարգի վերնագրերն անհրաժեշտ է խմբագրել և համապատասխանեցնել միմյանց՝ համաձայն ՀՀ հարկային օրենսգրքի 128-րդ հոդ​վածի 3-րդ մասի և «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջների, մասնավորապես՝ նախագծի վերնագրում բացակայում է «դեպքերում»  բառը, նախագծով նախատեսված կարգի վերնագրում նախատեսված է «դեպքերում» բառը, իսկ նախագծով հաստատվող կարգի վերնագրում առկա է «ներկայացվող»  բառը:
	Ընդունվել է:
	Նախագծում կատարվել է համապատասխան փոփոխություն:

	
	Նախագծով հաստատվող կարգի 4-րդ կետի գ ենթակետում «մասի «ա» պարբերությամբ» բառերն անհրաժեշտ է փոխարինել  «կետի ա ենթակետով» բառերով՝ նկատի ունենալով հիշյալ կետի և «Իրավական ակտերի մասին» ՀՀ օրենքի 41-րդ հոդվածի պահանջները:       
	Ընդունվել է:
	Նախագծում կատարվել է համապատասխան փոփոխություն:

	
	Նախագծով հաստատվող կարգի 4-րդ կետի ենթակետերի համարակալումն անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է:
	Նախագծում կատարվել է համապատասխան փոփոխություն:

	
	Նախագծով հաստատվող կարգի 9-րդ կետում անհրաժեշտ է բացել «ՀՀ ԿԱ ՊԵԿ-ի» հապավումը՝ համաձայն «Իրավական ակտերի մասին» ՀՀ օրենքի 45-րդ հոդվածի 11-րդ մասի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի կետերի համարակալումն անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին, մասնավորապես՝ նախագծի 1-ին կետն անհրաժեշտ է համարակալել որպես 2-րդ կետ:
	Ընդունվել է:
	Նախագծում կատարվել է համապատասխան փոփոխություն:

	ՀՀ Նախագահի աշխատակազմ
	Առաջարկվում է նախագծի 1-ին կետով սահմանվող կարգի 14-րդ կետում մերժվում է բառերը փոխարինել տասն աշխատանքային օրվա ընթացքում վերադարձվում է հայտատուին բառերով:
	Ընդունվել է:
	Նախագծում կատարվել է համապատասխան փոփոխություն:

	ՀՀ տնտեսական զարգացման և ներդրումների նախարարություն 03.07.2017թ.

թիվ 02/23.2/15317-17
	Տարընթերցումներից խուսափելու համար առաջարկվում է նախագծով հաստատվող կարգի 2-րդ կետի 2-րդ ենթակետը լրացնել հետևյալ բովանդակությամբ նոր 3-րդ ենթակետով․
«3) Օրենսգրքի 128-րդ հոդվածի 1-ին մասի 4-րդ կետի սահմանափակումները չեն վերաբերում Օրենսգրքի 109-րդ հոդվածի 4-րդ մասով  նախատեսված, ինչպես նաև շահաբաժինների, տոկոսային եկամտի, ռոյալթիների, վարձակալական վճարի տեսքով, ռեզիդենտ կազմակերպության կանոնադրական կամ բաժնեհավաք կապիտալում մասնակցության (բաժնետոմսի, բաժնեմասի, փայաբաժնի) օտարումից ստացվող եկամուտներին:»:
	Չի ընդունվել:
	ՀՀ հարկային օրենսգրքի 128-րդ հոդվածի 3-րդ մասի համաձայն, ՀՀ կառավարությունը պետք է սահմանի նշյալ հոդվածով սահմանված ծրագրերի հավանության արժանացման կարգը, այլ ոչ թե արտոնությունից օգտվելու սահմանափակումները: 
Միաժամանակ, ՀՀ հարկային օրենսգրքի 128-րդ հոդվածի 1-ին մասով սահմանված են արտահանման ծրագրերի ՀՀ կառա​վա​րու​թյան հավա​նու​թյան արժանացման համար նախատեսված սահմանափակումները: Մասնավորապես, վերոնշյալ հոդվածի 1-ին մասի 4-րդ կետի համաձայն, ռեզիդենտ շահութահարկ վճարողների խմբի շահութահարկի գումարը հարկման բազայի նկատմամբ հաշվարկվում է շահութահարկի նվազեցված դրույքաչափերով, եթե ռեզիդենտ շահութահարկ վճարողների խումբը չունի ՀՀ տարածքում ապրանքների մատակարարումից, աշխատանքների կատարումից կամ ծառայությունների մատուցումից (բացառությամբ տրված փոխառության դիմաց ոչ ռեզիդենտ կազմակերպություններից կամ ոչ ռեզիդենտ ֆիզիկական անձանցից ստացվող տոկոսային եկամտի, ինչպես նաև արժեթղթերի առք ու վաճառքից ստացվող եկամտի և (կամ) արժեթղթերից ստացվող եկամտի) ստացվող եկամուտներ:
Այդ կապակցությամբ հարկ է նշել, որ ՀՀ հարկային օրենսգրքի 128-րդ հոդվածով սահմանված ծրագրեր իրականացնող ռեզիդենտ հարկ վճարողների խմբի կողմից գրությամբ առաջարկվող եկամտի որոշ տեսակների ստացման օրինակ փոխառության դիմաց ոչ ռեզիդենտ կազմակերպություններից կամ ոչ ռեզիդենտ ֆիզիկական անձանցից ստացվող տոկոսային եկամտի մասով դեպքում ռեզիդենտ հարկ վճարողների խումբը կարող է օգտվել նշյալ հոդվածով սահմանված արտոնությունից, մինչդեռ եկամտի որոշ տեսակների օրինակ վարձակալական վճարի` որպես ծառայությունների մատուցումից ստացված եկամտի ստացման դեպքում ռեզիդենտ հարկ վճարողների խումբը դադարում է օգտվել ՀՀ հարկային օրենսգրքի 128-րդ հոդվածով սահմանված արտոնությունից: Հաշվի առնելով վերոգրյալը` հայտնում ենք, որ ներկայացված առաջարկության ընդունումը հակասում է ՀՀ հարկային օրենսգրքի 128-րդ հոդվածի 1-ին մասի 4-րդ կետով սահմանված սահմանափակումներին:

	
	Առաջարկվում է կարգի 10-րդ կետի «համապատասխան ոլոր​տա​յին նախարարության նախարարությունների քննարկ​մանը» բառերից հետո լրացնել «, որոնք նախագծի վերաբերյալ իրենց դիրքորոշումը 3 աշխատանքային օրվա ընթացքում ներկայացնում են ՀՀ տնտեսական զարգացման և ներդրումների նախարարություն» բառերով, իսկ 14-րդ կետի «կամ չի ներկայացնում համա​լրված փաստաթղթերը» բառերից հետո լրացնել «, կամ ներկայացված ծրագիրը չի համապատասխանում սույն կարգի 3-րդ կետով սահմանված պահանջներին» բառերը։
	Ընդունվել է:
	Նախագծում կատարվել է համապատասխան փոփոխություն:


